VENDIM
Nr. 6, daté 15.2.2024

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zacaj kryetare;
Marsida Xhaferllari anétare;
Fiona Papajorgji anétare;
Elsa Toska anétare;
Sonila Bejtja anétare;
Ilir Toska anétar;
Genti Ibrahimi anétat;
Marjana Semini anétare,

me sekretare Belma Lleshi, mé daté 15.2.2024 mori né shqyrtim né seancé plenare mbi bazé té
dokumenteve ¢éshtjen nr. 8 (E) 2023 té Regjistrit Themeltar, q€ u pérket:

KERKUES: Erdi Prifti

SUBJEKT I INTERESUAR: Prokuroria prané Gjykatés sé Shkallés s¢ Paré té Juridiksionit té
Pérgjithshém Korgé

OBJEKTTI: Shfuqizimi i vendimit nr. 41-2022-3777 (53 prot.), daté 14.12.2022, té Gjykatés sé
Rrethit Gjygésor Korgé, si i papajtueshém me Kushtetutén e Republikés sé Shqipérisé.

BAZA LIGJORE: Nenet 41, 42, 43, 124, 131, pika 1, shkronja “f” dhe 142, pika 1, t&
Kushtetutés sé¢ Republikés sé Shqipérisé (Kushtetuta); nenet 6, pika 1 dhe 13 té Konventés
Evropiane pér t€ Drejtat e Njeriut (KEDN)); nenet 49, 71 dhe 71/a té ligjit nr. 8577, daté 10.2.2000,
“Pér organizimin dhe funksionimin e Gjykatés Kushtetuese té Republikés sé Shqipérisé”, té
ndryshuar (ligii nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Holta Zagaj, mori né shqyrtim pretendimet e kérkuesit, 1 cili ka
kérkuar pranimin e saj, konstatoi mungesén e prapésimeve me shkrim té subjektit té interesuar,
Prokurorisé prané Gjykatés sé Shkallés sé Paré té Juridiksionit té Pérgjithshém Korcé (Prokuroria
¢ Korgés), si dhe diskutoi ¢éshtjen né térési,

VEREN:

I
Rrethanat e ¢éshtjes

1. Kérkuesi Erdi Prifti éshté njé prej paléve ndérgjyqése (pala paditéise) né procesin gjyqésor qé
éshté né shqyrtim pérpara Gjykatés sé Shkallés sé¢ Paré t€ Juridiksionit té Pérgjithshém Korgé prej
datés 4.6.2020, me objekt kthimin térésisht té pasurisé trashégimore dhe lirimin e dorézimin e saj
trashégimtaréve ligjoré; konstatimin e pavlefshmérisé absolute té veprimeve juridike kontrata
shitblerjeje dhe goditjen e tyre pér falsitet; njohjen e paditésve si trashégimtaré ligjoré té
trashégimlénésit dhe regjistrimin e pasurisé né emér té tyre. Né gjykim paditésit, té pérfaqésuar nga
kérkuesi Erdi Prifti, qé gjithashtu ka té njéjtén cilési procedurale, kané pretenduar se jané
trashégimtaré ligjoré té té ndjeréve P.K.P., LK.P. dhe K.P.P., sipas déshmive pérkatése té
trashégimisé. Ata kané pretenduar para gjykatés se pasurité qé duhet té pérfitonin né kété cilési
jané tjetérsuar né persona té treté, sipas kontratés sé datés 14.12.1999 té lidhur para noterit nga
shtetasi P.P. (trashégimlénési i palés sé paditur), ndérkohé qé ky i fundit ka ndérruar jeté mé 11.11.1997
dhe nuk ka banuar asnjéheré né qytetin e Tiranés, sikurse rezulton né aktin e kundérshtuar. Duke



gené se edhe noteri ka ndérruar jeté, nuk mund té béhet akt ekspertimi grafik i shkrimeve dhe
nénshkrimeve, por éshté lehtésisht e provueshme se shitési nuk ka pasur zotési juridike né kohén
e nénshkrimit t€ kontratés. Duke pretenduar se noteri ka shkelur ligjin pér noteriné dhe zyra e
regjistrimit t€ pasurive t€ paluajtshme ka regjistruar pasuriné mbi akte té kundérligjshme, duke u
mohuar paditésve té drejtén e trashégimisé mbi pasuriné e paluajtshme, ata i jané drejtuar gjykatés
me kérkesépadi.

2. Pas paragitjes né seancé gjyqésore, nga pala e paditur, té€ akteve “testament, daté 12.8.1997”
dhe “vértetim, daté 7.5.1997”, pala paditése ka paraqitur kallézim penal né Prokuroriné prané
Gjykatés sé Rrethit Gjyqgésor Elbasan ndaj sé paditurés V.P. dhe shtetasit Rr.C., kryetar 1 gendrés
administrative nr. 2, Bashkia Elbasan, 1 cili ka vértetuar firmén e shtetasit P.P. né kéto akte, pér
veprat penale “Falsifikimi i dokumenteve” dhe “Falsifikimi i vulave”, té parashikuara nga nenet
186 dhe 190 té Kodit Penal (KP).

3. Prokuroria prané Gjykatés sé Rrethit Gjyqésor Elbasan, mbi bazén e materialit kallézues té
paraqitur, ka regjistruar procedimin penal nr. 34, daté 08.01.2021 pér veprén penale “Falsifikimi 1
dokumenteve”, té parashikuar nga neni 186, pika 1, i KP-sé. Me vendimin e prokurorit té datés
08.02.2021, aktet e kétij procedimi i kané kaluar Prokurorisé prané Gjykatés sé Rrethit Gjyqésor
Kor¢é pér kompetencé tokésore, e cila ka regjistruar procedimin penal nr. 102 té vitit 2021.

4. Me pretendimin se ¢éshtja civile né shqyrtim ka lidhje me ¢éshtjen penale dhe se pa
pérfunduar kjo e fundit nuk mund té vijohet me gjykimin, pér sa kohé qé pretendohet falsiteti i
akteve qé kané shérbyer pér disponimin e pronés, bazuar né nenin 297, shkronja “a”, té¢ Kodit té
Procedurés Civile (KPC), pala e paditur ka kérkuar pezullimin e gjykimit té ¢éshtjes civile deri né
pérfundimin e ¢éshtjes penale. Pala paditése €éshté shprehur né gjykim se nuk ka interes pér
pezullimin e ¢éshtjes, por e ka [éné né ¢mim té gjykatés.

5. Me vendimin e datés 14.4.2021, Gjykata e Rrethit Gjyqésor Kor¢é, bazuar né nenin 297 té
KPC-sé, qé pércakton rastet e pezullimit t€ gjykimit, mes té cilave “&ur ¢éshtja nuk mund 1é gidhet
para se & gjidhet njé ¢éshtje tietér penale, civile ose administrative” (shkronja “a”), ka vendosur pezullimin
e gjykimit té ¢éshtjes civile deri né pérfundimin e ¢éshtjes penale qé 1 pérket procedimit penal nr.
102 t€ vitit 2021. Sipas gjykatés, referuar akteve té paraqgitura nga pala e paditur, ato kané lidhje té
drejtpérdrejté me pasuriné trashégimore qé kérkon pala paditése, pasi né to shprehet vullneti pér
disponimin e saj te trashégimlénési i t€ paditurave dhe se pjesé e kérkimeve té padisé éshté edhe
goditja e tyre pér falsitet. Ajo ka vlerésuar se népérmjet ¢éshtjes penale pala paditése kérkon té
vértetojé se pasuriné objekt gjykimi pala e paditur e ka pérfituar dhe mé pas disponuar né ményré
té€ kundérligishme, duke goditur titullin e saj dhe kontratat e kalimit tek té tretét. Ky vendim i
gjykatés sé shkallés sé paré éshté 1éné né fugi me vendimin nr. 48, daté 23.6.2021 té Gjykatés sé
Apelit Korgé.

0. Rezulton, gjithashtu, se me kérkesén e datés 8.6.2021 paditésit kané kérkuar né gjykatén e
apelit marrjen e masés sé sigurimit té padisé me pretendimin se pasuria mund t€ tjetérsohej, pér té
cilén, me vendimin nr. 4, daté 10.6.2021, Gjykata e Apelit Kor¢é ka vendosur shpalljen e
moskompetencés léndore. Mbi bazén e ankimit té tyre té vecanté, ¢éshtja éshté regjistruar né
Gjykatén e Larté dhe me vendimin nr. 00-2021-2165, daté 6.12.2021 té Kolegjit Civil éshté
vendosur mospranimi i tij. Me kérkesén e datés 14.2.2022, paditésit né procesin gjyqésor kané
paraqitur ankim kushtetues pér kundérshtimin e vendimit t€ Gjykatés sé Larté dhe konstatimin e
cenimit té sé drejtés pér t'u gjykuar brenda afatit t€ arsyeshém. Me vendimin nr. 35, daté 29.3.2022
té Kolegjit té¢ Gjykatés éshté vendosur moskalimi i ¢éshtjes pér shqyrtim né seancé plenare, me
arsyetimin se vendimet e kundérshtuara jané vendime té ndérmjetme, me karakter procedural, dhe
se pér sa kohé gjykimi i ¢éshtjes éshté ende né proces né gjykatat e juridiksionit té zakonshém,
kérkuesit 1 kané té gjitha mundésité qé pretendimet e tyre t'i paraqgesin para Gjykatés, pas
pérfundimit té ¢éshtjes né ato gjykata, bashké me vendimin pérfundimtar qé pérmbyll ¢éshtjen e
tyre. Né lidhje me kérkesén pér konstatimin e cenimit té sé drejtés pér proces té rregullt ligjor,
Kolegji ka vlerésuar se pér sa kohé ankimi i vecanté éshté gjykuar nga Gjykata e Larté, nuk arrihet
té provohet mé interesi i drejtpérdrejté i kérkuesve.



7. Mé daté 14.3.2022 kérkuesi Erdi Prifti i éshté drejtuar Prokurorisé prané Gjykatés sé Shkallés
s¢ Paré Korgé me kérkesé pér informacion né lidhje me ecuriné e hetimeve té procedimit penal nr.
102 té vitit 2021, e cila nuk rezulton té keté marré pérgjigje.

8. Me kérkesén e datés 20.4.2022, kérkuesi i €shté drejtuar Gjykatés sé Rrethit Gjyqésor Korgé,
né mbéshtetje té neneve 399/1, 399/2, pika 1, shkronja “¢” dhe pika 2, 399/5, 399/6 e vijues KPC-
s€, pér konstatimin e shkeljes sé afatit té arsyeshém té hetimit t€ ¢éshtjes penale qé 1 pérket
procedimit penal nr. 102 té vitit 2021 dhe pérshpejtimin e procedurave pér hetimin sa mé té shpe;jté
té késaj ¢éshtjeje. Né kérkesé éshté pretenduar se ¢éshtja penale éshté béré pengesé pér ushtrimin
e té drejtave t€ tij dhe té paditésve té tjeré né procesin civil té€ pezulluar deri né pérfundimin e
shqyrtimit t€ saj. Ai ka pretenduar se edhe pse ka kaluar mé shumé se 1 vit e 3 muaj, prokurori nuk
ka mbyllur ende hetimet, duke cenuar té drejtén pér proces té rregullt né drejtim té€ kohézgjatjes sé
arsyeshme té procedimeve.

9. Me e-maik-in e datés 10.5.2022 té sekretarisé sé gjykatés sé shkallés sé par€, kérkuesi éshté
njoftuar se kjo ¢éshtje éshté regjistruar dhe shortuar e se ndodhet pér shqyrtim te gjyqtari. Pér
rrjiedhojé, me kérkesén e datés 27.7.2022, kérkuesi i éshté drejtuar Gjykatés sé Apelit Korgé, né
mbéshtetje té€ neneve 399/1 e vijues t€ KPC-sé, pér konstatimin e shkeljes s¢ afatit t€ arsyeshém
t€ gjykimit té kérkesés sé regjistruar né gjykatén e shkallés sé paré, si edhe pérshpejtimin e
procedurave, duke pretenduar se ajo gjykaté ka shkelur afatin 45-ditor té pércaktuar né nenin
399/7, pika 2, t&¢ KPC-sé.

10. Né vijim, mé daté 12.12.2022, kérkuesi 1 éshté drejtuar Gjykatés me ankim kushtetues
individual, duke kérkuar konstatimin e cenimit té sé drejtés sé aksesit né njé gjykaté té caktuar me
ligj, té s€ drejtés pér shqyrtimin brenda afatit t€ arsyeshém té kérkesave té paragitura né gjykatén
e shkallés sé paré dhe até té apelit, si dhe pérshpejtimin e kétyre procedurave. Me vendimin nr. 11,
daté 20.1.2023, Kolegji i Gjykatés ka vendosur moskalimin e ¢éshtjes pér shqyrtim né seancé
plenare, duke vlerésuar se kérkuesi nuk provonte mé interesin pér vénien né lévizje té kétij gjykimi.
Sipas Kolegjit, kérkuesi ka pretenduar cenimin e sé drejtés pér proces té rregullt pér shkak té
mosgjykimit brenda afatit ligjor té kérkesés sé paragitur né kuptim té neneve 399/1 e vijues té
KPC-sé, pér konstatimin dhe pérshpejtimin e procedurave té hetimit té ¢é€shtjes penale, ndérkohé
q¢€ ka rezultuar se ajo kérkesé ishte marré né shqyrtim nga gjykata e shkallés sé paré dhe kishte njé
vendimmartje né lidhje me té.

11. Me vendimin nr. 41-2022-3777 (53 prot.), daté 14.12.2022, Gjykata e Rrethit Gjyqgésor
Korgé ka vendosur rrézimin e kérkesés pér konstatimin e shkeljes sé afatit t€ arsyeshém té hetimit
té ¢éshtjes penale qé 1 pérket procedimit penal nr. 102 té vitit 2021. Sipas gjykatés, kérkuesi nuk
rezulton t€ jeté palé né njé proces civil ose té keté paragitur padi civile né proces penal, si dhe té
jeté person ndaj té cilit zhvillohet hetim penal ose gjykohet akuzé. Kérkuesi ndodhet né cilésiné e
kallézuesit/viktimés sé veprés penale né njé ¢éshtje qé ndodhet né fazén e hetimit, pér rrjedhojé
ai nuk pérfshihet né parashikimet e nenit 6 t¢ KEDN]J-sé, pér té cilin duhet té garantohet e drejta
pér proces té rregullt, né elementin e pérfundimit t€ hetimeve apo gjykimit brenda njé afati té
arsyeshém (shih fagen 6 1€ vendimit té Gyykatés sé Rrethit Gjygésor Korge).

12. Pér rrjedhojé, né datén 13.4.2023 kérkuesi, népérmjet shérbimit postar, 1 éshté drejtuar
sérish Gjykatés me ankim kushtetues individual, sipas objektit té tij, 1 cili, pasi éshté plotésuar né
pérputhje me kérkesat e ligjit nr. 8577/2000, éshté regjistruar mé daté 2.5.2023. Me vendimin e
datés 21.6.2023, Kolegji 1 Gjykatés ka vendosur kalimin e ¢éshtjes pér shqyrtim né seancé plenare
mbi bazé té dokumenteve.

13. Né pérputhje me parashikimet e ligjit nr. 98/2018 “Pér organizimin e pushtetit gjygésor né
Republikén e Shqipérisé”, té ndryshuar, emértimi i gjykatave té shkallés sé paré ka ndryshuar né
“gjykatat e shkallés sé paré té juridiksionit té pérgjithshém”. Pér kété shkak, né tekstin e kétjj
vendimi, emértimet e gjykatés dhe té prokurorisé kompetente jané pérdorur né pérkémbim
respektiv té njéri-tjetrit, duke iu referuar kohés qé jané kryer veprimet dhe jané marré vendimet
pérkatése prej tyre.



II
Pretendimet né Gjykatén Kushtetuese

14. Kérkuesi, né ményré t€ pérmbledhur, ka parashtruar se i éshté cenuar e drejta pér proces té
rregullt ligjor, né drejtim té:

14.1 Standardit t¢ gjykimit brenda njé afati 1¢ arsyeshém, pasi ¢éshtja penale e regjistruar mbi kallézimin
e kérkuesit ndodhet ende né hetim dhe ajo pengon palén paditése né procesin gjyqésor pér té
ushtruar té drejtat juridike civile. Céshtja penale éshté regjistruar mé 08.01.2021 dhe me vendimin
e datés 08.02.2021 i ka kaluar pér kompetencé tokésore Prokurorisé prané Gjykatés sé Rrethit
Gjyqgésor Korgé, e cila ka regjistruar procedimin penal nr. 102/2021, por ende nuk jané mbyllur
hetimet. Kérkuesi si palé né procedim nuk ka béré ndonjé kérkesé pér zgjatjen e hetimeve. Me
kérkesén e datés 14.03.2022 ai 1 éshté drejtuar prokurorisé pér informacion né lidhje me ecuriné e
hetimeve dhe nuk ka marré pérgjigje prej saj. Ky standard éshté cenuar edhe nga Gjykata e Rrethit
Gjyqgésor Korgé, qé ka vendosur rrézimin e kérkesés pér cenimin e sé drejtés pér proces té rregullt,
pasi e ka mbajtur fashikullin e gjykimit pér mé shumé se 7 muaj pa dhéné njé vendim, duke shkelur
afatin procedural 45-ditor t€ pércaktuar nga neni 399/7, pika 2, i KPC-sé.

14.2 8¢ drejtés sé aksesit, pasi gjykata nuk ka marré pér bazé faktin qé kérkuesi éshté palé né
procesin gjyqésor penal e civil, pér rrjedhojé ai ka legjitimitet aktiv, pasi i cenohet e drejta e
pronésisé si palé paditése dhe kallézues, né kuptim t€ nenit 6, pika 1, t¢ KEDN]J-sé dhe neneve
399/1 e vijues té¢ KPC-sé. Kérkesa ka natyré civile dhe ligji procedural nuk pércakton se cilat jané
subjektet qé€ i drejtohen gjykatés, pra organi i akuzés apo 1 pandehuri. Pér rrjedhojé, ajo gjykaté ka
disponuar jo né bazé té ligjit, né kundérshtim me parimin e sigurisé juridike.

14.3 Parimit 1¢ barazisé para ligjit, pasi kérkuesi éshté palé né procesin gjyqésor/hetimor té iniciuar
nga pala paditése né procesin gjyqésor civil, ndaj ka té drejté t'i drejtohet gjykatés me kérkesé pér
konstatimin e cenimit t€ s€ drejtés pér gjykim brenda afatit t€ arsyeshém.

14.4 Standardit 1¢ arsyetimit % vendimit, pasi gjykata nuk ka dhéné njé vendim qé shprehet pér
objektin e kérkesés sé paraqitur nga kérkuesi pér konstatimin e cenimit t€ afatit té pérfundimit té
hetimeve penale.

15. Subjekti i interesuar, Prokuroria e Korgés, nuk ka paraqitur prapésime me shkrim, edhe
pse €shté njoftuar rregullisht.

III
Vlerésimi i Gjykatés Kushtetuese

A. Pér legitimimin e kérkuesit

16. Céshtja e legjitimimit (focus standi) Eshté njé ndér aspektet kryesore qé lidhet me nisjen e njé
procesi kushtetues. Sipas neneve 131, pika 1, shkronja “f” dhe 134, pikat 1, shkronja “1” dhe 2, té
Kushtetutés, si dhe nenit 71 t€ ligjit nr. 8577/2000, ¢do individ, person fizik ose juridik, subjekt i
s¢ drejtés private dhe publike, mund té véré né lévizje Gjykatén pér gjykimin pérfundimtar té
ankesave kundér ¢do akti té pushtetit publik ose vendimi gjyqésor qé cenon té drejtat dhe lirité
themelore té garantuara né Kushtetuté. Ankimi kushtetues individual, né ¢do rast, duhet té
plotésojé kriteret kumulative t€ nenit 71/a té ligjit nr. 8577/2000, gé lidhen me shterimin e mjeteve
juridike, afatin e paraqitjes sé kérkesés, pasojat negative té pésuara né ményré té drejtpérdrejté e
reale dhe mundésiné pér rivendosjen e sé drejtés sé shkelur.

17. Né kuptim té dispozitave t€ mésipérme, individi, si subjekt i kushtézuar, mund té paraqesé
ankim kushtetues individual vetém pér ¢éshtje qé lidhen me interesat e tij t€ drejtpérdrejta, duke
provuar se éshté cenuar né té drejtat e tij kushtetuese, pra se éshté viktimé e njé shkeljeje dhe se
pasojat nga akti i kundérshtuar jané t€ drejtpérdrejta dhe reale pér té. Gjykata ka pohuar se, né
parim, statusi i “viktimés” pérjashtohet vetém nése organet publike kané njohur shkeljen, né
ményré t€ shprehur ose né substancé, dhe mé pas e kané riparuar até (shib vendimet nr. 64, daté
30.11.2023; nr. 44, daté 26.9.2023 & Gpykatés Kushtetuese).



18. Kérkuesi, né objektin e kérkesés né shqyrtim, ka kérkuar si shfuqizimin e vendimit nr. 41-
2022-3777 (53 prot.), daté 14.12.2022 té Gjykatés sé Rrethit Gjyqésor Kor¢é, me té cilin éshté
vendosur rrézimi 1 kérkesés pér konstatimin e afatit té arsyeshém gjaté hetimit penal, ashtu edhe
konstatimin e cenimit t€ késaj té€ drejte né drejtim té kohézgjatjes sé paarsyeshme té hetimeve qé
jané duke u kryer nga Prokuroria e Korgés. Pér sa kohé qé, pér shkak té mos pérfundimit té
hetimeve pér kallézimin e paraqitur nga kérkuesi, vijon té jeté ende i pezulluar, sipas informacionit
té ardhur né Gjykaté, procesi civil i véné né lévizje edhe nga kérkuesi si palé paditése, pérmes té
cilit kérkohet t€ mbrohet e drejta e pronésisé e pretenduar e cenuar, ai, si bartés i té drejtave dhe
lirive themelore t€ parashikuara nga Kushtetuta, legjitimohet ratione personae, pasi ka interes té
drejtpérdrejté né ¢éshtjen e parashtruar.

19. Njé kriter tjetér paraprak éshté edhe ai pér shrerimin e myjeteve juridike efektive, 1 parashikuar nga
nenet 131, pika 1, shkronja “f” dhe 134, pika 1, shkronja “i”, t€ Kushtetutés, si dhe neni 71/a, pika
1, shkronja “a”, i ligjit nr. 8577/2000, qé kérkon shfrytézimin né rrugé normale t€ mjeteve juridike
efektive, té cilat jané t€ pérshtatshme, t€ disponueshme dhe té frytshme pér njé ¢éshtje konkrete.
Gjykata ka theksuar se ky lloj ankimi kushtetues éshté mjeti juridik né dispozicion té individit pér
té garantuar t€ drejtén pér proces té rregullt dhe né kéto raste, bazuar né nenin 42 té Kushtetutés,
ajo shqyrton pretendimin kryesor qé lidhet me kohézgjatjen e procesit té kundérshtuar, ndérsa
procedurat dhe vendimet gjyqésore té zakonshme qé kané shqyrtuar kéto kérkesa, né kuptim té
neneve 399/1 e vijues t&¢ KPC-s¢, jané né funksion pikérisht té késaj té drejte kushtetuese (shib
vendimet nr. 64, daté¢ 30.11.2023; nr. 44, daté 26.9.2023 t¢ Gjykatés Kushtetuese).

20. Né kété drejtim rezulton se kérkuesi, pasi i éshté drejtuar Prokurorisé sé Korgés me kérkesé
pér informacion né lidhje me fazén né t€ cilén ndodhet hetimi penal, i éshté drejtuar gjykatés me
kérkesén e datés 20.4.2022, né mbéshtetje t€ neneve 399/1 e vijues t&€ KPC-sé, pér konstatimin e
shkeljes sé afatit t€ arsyeshém té hetimit té ¢éshtjes penale qé 1 pérket procedimit penal nr. 102 té
vitit 2021 dhe pérshpejtimin e procedurave pér hetimin sa mé t€ shpejté té késaj ¢céshtjeje. Né lidhje
me kété kérkesé, me vendimin nr. 41-2022-3777 (53 prot.), daté 14.12.2022, Gjykata e Rrethit
Gjyqgésor Korcé ka vendosur rrézimin e saj, vendim, i cili, né kuptim t€ nenit 399/8 t€¢ KPC-sé,
éshté pérfundimtar dhe i formés sé preré. Pér rrjedhojé, 1 vetmi mjet né dispozicion té kérkuesit
pér rivendosjen e sé drejtés sé pretenduar té cenuar éshté ankimi kushtetues individual.

21. Kérkuesi legjitimohet edhe ratione temporis né kuptim té nenit 71/a, pika 1, shkronja “b”, té
ligjit nr. 8577/2000, pasi jo vetém qé shkelja éshté vazhduese, por edhe vendimi i kundérshtuar i
gjykatés sé shkallés sé paré qé ka shqyrtuar kérkesén pér konstatimin e shkeljes sé afatit té
arsyeshém mban datén 14.12.2022, kurse ankimi kushtetues individual éshté paragitur né Gjykaté
né datén 13.4.2023 (népérmjet shérbimit postar), pra brenda afatit 4-mujor.

22. Né drejtim té legjitimimit ratione materiae, kérkuesi ka ngritur pretendime pér cenimin e sé
drejtés pér proces té rregullt ligjor, té€ parashikuar nga neni 42 i Kushtetutés, né aspektet e sé drejtés
s€ aksesit, barazisé para ligjit dhe standardit t€ arsyetimit té vendimit gjyqgésor, té cilat, si pretendime
me natyré kushtetuese, béjné pjesé né juridiksionin kushtetues. Duke qené se kéto pretendime jané
né funksion té pretendimit kryesor pér tejzgjatjen térésore té procedimit penal, i cili ka shkaktuar
pezullimin e procesit civil dhe, né kété ményré, éshté i lidhur drejtpérdrejt me kohézgjatjen e
procesit gjygésor civil té véné né lévizje gjithashtu prej kérkuesit, Gjykata do t’i shqyrtojé ato né
kéndvéshtrim té sé drejtés pér kohézgjatje té arsyeshme té procedurave.

B. Peér themelin e pretendimeve

B.1 Pér cenimin e sé drejtés pér kohézgiatje té arsyeshme 1€ procedurave

23. Kérkuesi ka pretenduar se ¢éshtja penale e regjistruar mbi kallézimin e tij éshté ende né
hetim dhe nuk ka njé vendim nga Prokuroria e Kor¢és, cka pérbén pengesé pér té, si palé paditése
né procesin gjyqésor, pér té€ ushtruar té drejtat juridike civile. Céshtja penale éshté regjistruar mé
8.1.2021 dhe me vendimin e datés 8.2.2021 i ka kaluar pér kompetencé tokésore Prokurorisé sé
Korgés, e cila ka regjistruar procedimin penal nr. 102/2021, por ende nuk ka mbyllur hetimet.
Kérkuesi, si palé né procedim, nuk ka béré ndonjé kérkesé pér zgjatjen e hetimeve por i éshté
drejtuar prokurorisé pér informacion né lidhje me ecuriné e tyre dhe nuk ka pasur pérgjigje prej



saj. Gjykata e Rrethit Gjyqésor Korgé, qé ka vendosur rrézimin e kérkesés pér konstatimin e
cenimit t€ s€ drejtés pér proces té rregullt, nuk ka marré pér bazé faktin qé kérkuesi éshté palé né
procesin gjyqésor penal e civil ndaj ka legjitimitet aktiv, duke disponuar né kundérshtim me ligjin
dhe me parimin e sigurisé juridike. Né kété ményré ajo gjykaté nuk ka dhéné vendim pér objektin
e kérkesés sé paraqitur nga kérkuesi, qé éshté konstatimi i cenimit té afatit té arsyeshém pér
pérfundimin e hetimeve penale.

24. Neni 42 1 Kushtetutés parashikon, ndér té tjera, se kushdo, pér mbrojtjen e té drejtave, té
lirive dhe interesave kushtetues e ligjoré ka té drejtén e njé gjykimi té drejté dhe publik brenda njé
afati t€ arsyeshém. Né jurisprudencén e saj Gjykata ka vlerésuar se kohézgjatja e gjykimit,
normalisht, llogaritet nga momenti i fillimit t€ procesit gjyqésor deri né momentin kur jepet
vendimi (5hib vendimet nr. 6, daté 16.2.2023; nr. 13, daté 26.5.2022 té Gjykatés Kushtetuese).

25. Gjykata véren se kérkuesi Erdi Prifti éshté njé prej paléve paditése né procesin gjyqésor me
objekt kthimin e pasurisé trashégimore dhe lirimin e dorézimin e saj; konstatimin e pavlefshmérisé
absolute té veprimeve juridike, kontrata shitblerjeje dhe goditjen e tyre pér falsitet; njohjen e
paditésve trashégimtaré ligjoré té trashégimlénésit, si dhe regjistrimin e pasurisé né emér té tyre.
Gjaté procesit gjyqésor jané paraqitur nga pala e paditur disa akte provuese, konkretisht “testament,
daté 12.8.1997” dhe “vértetim, daté 7.5.1997”, pér té cilat pala paditése ka paraqgitur kallézim penal,
mbi bazén e té cilit éshté regjistruar procedimi penal nr. 102 i vitit 2021 pér veprén penale
“Falsifikimi i dokumenteve”, té parashikuar nga neni 1806, pika 1, 1 KP-sé.

26. Procedimi penal éshté regjistruar fillimisht né Prokuroriné prané Gjykatés sé Rrethit
Gjyqgésor Elbasan dhe me vendim té prokurorit té datés 8.2.2021, aktet 1 kané kaluar Prokurorisé
s¢ Korgés, e cila ka regjistruar procedimin penal nr. 102 té vitit 2021. Pér rrjedhojé, qé prej
regjistrimit té tij kané kaluar 3 vjet dhe sipas shkresés nr. 626 prot., daté 26.1.2024 té Prokurorisé
s¢ Korgés, né pérgjigje té informacionit té kérkuar nga Gjykata, konfirmohet se ¢éshtja éshté ende
né hetim pa ndonjé sqarim t€ métejshém. Pér shkak té kétij procedimi penal ¢éshtja civile ku
kérkuesi éshté palé éshté pezulluar me vendimin e datés 14.4.2021 dhe sipas informacionit té
dérguar nga Gjykata e Shkallés sé Paré té Juridiksionit té Pérgjithshém Kor¢é, me shkresén nr. 65
prot., daté 30.1.2024, ¢éshtja vazhdon té jeté e pezulluar né pritje té rénies sé shkakut té pezullimit,
pra pérfundimit té ¢éshtjes penale g€ 1 pérket procedimit penal nr. 102 té vitit 2021.

27. Gjykata véren se me ndryshimet e KPC-sé t€ vitit 2017, né grupin e rregullave pér mjetet e
ankimit pér konstatimin e shkeljeve té gjykimit brenda afatit té arsyeshém, ligjvénési ka pércaktuar,
mes té tjerash, se afat 1 arsyeshém né hetimin e veprave penale do té konsiderohet afati maksimal
i kohézgjatjes sé hetimeve, sipas Kodit t€¢ Procedurés Penale (KPP) (neni 399/ 2, pika 1, shkronja
).

28. Nga ana tjetér, Gjykata véren se sipas nenit 323 t&¢ KPP-s¢, afati i pérfundimit té hetimeve
éshté tre muaj nga data né té cilén emri 1 personit g€ 1 atribuohet vepra penale éshté shénuar né
regjistrin e njoftimit té veprave penale, dhe gjashté muaj pér veprat penale té parashikuara nga
shkronjat “a” dhe “b” té nenit 75/a té kétij Kodi. Ky afat mund t€ zgjatet, sipas nenit 324 t&¢ KPP-
s€, pér njé kohé deri né tre muaj. Zgjatje t€ métejshme, secila pér njé kohé jo mé shumé se tre muaj,
mund té€ béhen nga prokurori né rastet e hetimeve komplekse ose té pamundésisé objektive pér t’i
pérfunduar ato brenda afatit té zgjatur, ndérkohé qé tej afatit 2-vjegar, né raste t€ jashtézakonshme,
afati 1 hetimit mund té zgjatet vetém me miratim t€ Prokurorit té Pérgjithshém deri né 1 vit, pér
¢do zgjatje jo mé shumé se tre muaj. Sipas pikés 3 té€ kétij neni, vendimi pér zgjatjen e afatit té
hetimeve jepet 1 arsyetuar dhe u njoftohet té pandehurit dhe viktimés, qé, sipas nenit 325 té¢ KPP-
s€, kané té drejtén e ankimit né gjykaté, e cila kur vleréson se ankimi duhet té pranohet dhe hetimet
nuk duhet t€ vazhdojné, urdhéron prokurorin qé t'i pérfundojé ato brenda njé afati jo mé té gjaté
se 15 dité ose kur hetimet duhet té vazhdojné, urdhéron prokurorin t’i pérfundojé ato brenda njé
afati t€ caktuar prej saj.

29. Po ashtu, Gjykata véren se afatin e pérfundimit té hetimeve paraprake ligji procedural penal
e lidh me regjistrimin né regjistrin e njoftimit t€ veprave penale t€ emrit t€ personit g€ i atribuohet
vepra penale, regjistrim i cili pércaktohet si pérgjegjési dhe jo e drejté e prokurorit, referuar nenit



287, pika 1, t&¢ KPP-sé, sipas té cilit prokurori shénon né regjistér ¢do njoftim té veprés penale qé
1 vien ose qé ka marré me iniciativén e vet dhe né t€ njéjtén kohé ose nga momenti né té cilin
rezulton, emrin e personit té cilit i atribuohet vepra penale. Ndérkohé, identifikimi i personit pér
té cilin zhvillohen hetime éshté pérgjegjési e policisé gjyqésore sipas nenit 295 t& KPP-sé, por se
éshté prokurori ai qé, sipas neneve 24, 277 dhe 304 té kétij kodi, drejton dhe kontrollon hetimet
paraprake dhe veprimtariné e policisé gjyqésore, té cilén e ka né dispozicion, ndérsa mund té kryejé
edhe veté ¢do veprim hetimor qé e ¢mon té nevojshém. Eshté e qarté se njé pércaktim i ndryshém
1 afatit t€ pérfundimit té hetimeve paraprake, duke e lidhur até me momentin e njoftimit té veprés
penale, do té kufizonte mundésiné e organit pér ushtrimin e ndjekjes penale né rastet e mungesés
s¢ t€ dhénave pér personin té cilit i atribuohet vepra penale. Ndaj nisur nga kjo, né funksion té
afatit t€ pérfundimit té hetimeve paraprake, mbetet e réndésishme ushtrimi nga prokurori i
pérgjegjésisé pér regjistrimin né regjistrin e njoftimit t€ veprave penale t€ emrit t€ personit qé€ i
atribuohet vepra penale, ¢ka nuk nénkupton mundésiné e shmangies ose té neglizhencés sé
prokurorit né kété drejtim, por, pérkundrazi, njé pérgjegjési t€ shtuar pér t€ né funksion té njé
hetimi objektiv, té drejté, efektiv dhe efikas.

30. Gjykata véren se asaj nuk 1 éshté dhéné asnjé informacion nga ana e prokurorisé pér gjendjen
e procedimit penal, pér sa i pérket ecurisé dhe stadit t€ tij, pérfshiré edhe pér sa i pérket
kompleksitetit apo pamundésisé objektive pér pérfundimin e tij, né njé kohé kur tashmé kané
kaluar mé shumé se 3 vjet nga regjistrimi 1 kétij procedimi. Né té njéjtén ményré ka vepruar
prokuroria, qofté kur kérkuesi, né cilésiné e viktimés nga vepra penale, ka kérkuar njé informacion
t€ tillé sipas sé drejtés g€ i japin nenet 58 dhe 279/a t€ KPP-sé, ashtu edhe né rastin e shqyrtimit
nga Gjykata e Rrethit Gjyqésor Korcé té kérkesés sé kérkuesit pér konstatimin e shkeljes sé afatit
té arsyeshém té hetimit té ¢éshtjes penale sipas detyrés sé ngarkuar nga neni 399/7, pika 2, i KPC-
s€, duke mos u gjendur né vendimin e gjykatés ndonjé e dhéné ose element qé mund té shérbejé
né kété drejtim. Né kéto kushte, duke pasur parasysh se né kallézimin e tij penal kérkuesi ka
identifikuar personat qé, sipas tij, kané kryer veprén penale, si dhe né mungesé té té¢ dhénave té
vlefshme né drejtim té hetimit paraprak té€ zhvilluar dhe veprimeve té kryera nga prokurori né
piképamje té kujdesit té treguar pér realizimin né kohé té hetimit, nisur nga fakti i pakontestueshém
se hetimi paraprak né rastin konkret vijon tashmé prej mé shumé se 3 vjetésh dhe nuk ka asnjé
informacion se kur pritet g€ ai t€ pérfundojé, Gjykata vleréson se kohézgjatja e hetimit paraprak
né kété rast nuk mund té klasifikohet si normale né kontekst té rrethanave té kétij procedimi penal.

31. Pér sa mé sipér, duke konsideruar se procedimi penal i véné né 1évizje nga kérkuesi, g€ éshté
ende né fazén e hetimeve paraprake, kapércen tejzgjatjen normale t€ hetimit né kuptim té¢ KPC-
s¢, dhe, si pasojé e tij, ¢éshtja civile ku kérkuesi éshté palé vijon té jeté ende né shqyrtim né gjykatén
e shkallés sé paré prej mé shumé se 3 vjetésh, Gjykata, pér té vlerésuar nése kjo kohézgjatje ka qené
e arsyeshme dhe pér té arritur né pérfundimin nése kérkuesit i éshté cenuar e drejta kushtetuese
pér proces té rregullt né kété aspekt, duhet té€ ndalet né vlerésimin e kétyre kritereve: (i) sjelljes sé
kérkuesit; (i) kompleksitetit t€ ¢éshtjes; (iii) sjelljes sé autoriteteve; (iv) réndésisé sé asaj ¢faré
rrezikon kérkuesi (shib vendimet nr. 6, daté 16.02.2023; nr. 13, daté 26.05.2022; nr. 34, daté¢ 01.11.2021
t¢ Gjykatés Kushtetuese).

7. Syellja e kérkuesit

32. Sipas jurisprudencés kushtetuese vlerésimi i sjelljes sé kérkuesit €shté njé element pércaktues
1 kohézgjatjes sé arsyeshme té procedimeve, duke u analizuar rrethanat nése ai ka vepruar né
pérputhje me té drejtat procedurale, duke shfaqur ose jo interes té vazhdueshém pér gjykimin e
¢éshtjes brenda njé afati sa mé té pérshtatshém pér t€, dhe nése éshté béré shkak ose ka shkaktuar
vonesa né kété drejtim (shib vendimet nr. 46, daté 03.10.2023; nr. 37, daté 05.11.2021; nr. 35, daté
01.11.2021 té Gjykatés Kushtetuese).

33. Né rastin konkret kérkuesi éshté pala qé ka véné né lévizje procedimin penal dhe pér kété
shkak, mbi kérkesén e palés kundérshtare né procesin gjygésor civil, éshté vendosur edhe pezullimi
1 kétij té fundit deri né pérfundimin e ¢éshtjes penale, ndérkohé qé gjykata mé e larté nuk e ka
pranuar kundérshtimin e tij pér kété pezullim. Né pritje té pérfundimit té hetimeve penale kérkuesi



1 éshté drejtuar prokurorisé me kérkesé pér informacion dhe mé pas i €shté drejtuar gjykatés sé
shkallés sé paré me kérkesé pér konstatimin e shkeljes sé afatit t€ arsyeshém dhe pérshpejtimin e
procedimit penal. Kérkuesi, ashtu si edhe paditésit e tjeré né procesin gjyqésor, té cilét né até gjykim
pérfagésohen prej tij, rezulton té€ kené vepruar né pérputhje me té drejtat e tyre procedurale dhe
nuk rezulton t€ kené shkaktuar vonesa apo té jené béré shkak pér vonesat né procedurat penale
apo edhe ato civile.

1. Kompleksiteti i ¢éshtjes

34. Gjykata ka theksuar se né vlerésimin e kompleksitetit t€ ¢éshtjes marrin réndési té gjitha
aspektet e saj, pérfshiré objektin, faktet e kundérshtuara, volumin dhe natyrén e provave, llojin dhe
ndérthurjen e ligjeve té zbatueshme, si dhe numrin e paléve pjesémarrése né proces. Kohézgjatja
e konsiderueshme e gjykimit mund té justifikohet nga kompleksiteti 1 ¢éshtjes, pasi balancohet nga
parimi i administrimit t€ pérshtatshém t€ drejtésisé (shzh vendimet nr. 46, daté 03.10.2023; nr. 13, daté
26.05.2022; nr. 35, daté 01.11.2021 té Gjykatés Kushtetuese).

35. Né rastin konkret rezulton se procedimi penal éshté regjistruar pér veprén penale
“Falsifikimi i dokumenteve”, té parashikuar nga neni 186 i KP-sé, né lidhje me dy akte shkresore
té paraqjitura si prova nga pala kundérshtare e kérkuesit (pala e paditur) né gjykimin civil. Nga aktet
e administruara nga Gjykata, né mungesé té informacionit nga Prokuroria e Korgés, nuk
konstatohet g€ hetimi i procedimit penal té regjistruar t€ shfaqé ndonjé kompleksitet qé té
justifikojé kohézgjatjen e tij, né rrethanat kur, pér sa i éshté béré e ditur Gjykatés, béhet fjalé pér
verifikimin e pretendimit pér falsitet té dy akteve shkresore né fjalé, t€ hartuara né njé kontekst té
caktuar rrethanash.

ui. Syellja e autoriteteve

36. Gjykata ka theksuar se neni 42 i Kushtetutés, si dhe neni 6 i KEDN]J-sé vendosin detyrimin
pér organizimin e sistemit ligjor t€ vendit né ményré té tillé qé gjykatat té€ plotésojné kérkesat e
standardeve pér proces té rregull ligjor, pérfshiré kétu edhe até té gjykimit brenda afatit té
arsyeshém (shib vendimet nr. 6, daté¢ 16.2.2023; nr. 2, daté¢ 17.02.2022; nr. 35, daté 01.11.2021 t& Gyykatés
Kushtetuese). Né kuptim té késaj dispozite kushtetuese, e cila nuk kufizohet vetém né procesin
gjyqésor, ¢do organ i pushtetit publik, gjaté ushtrimit té funksioneve té tij kushtetuese e ligjore,
éshté 1 detyruar té respektojé standardet e procesit té rregullt (shih vendimet nr. 23, daté 10.10.2022;
nr. 25, daté¢ 10.5.2021; nr. 29, daté 27.6.2013 t¢ Gjykatés Kushtetuese).

37. Gjykata véren se Prokuroria e Korgés, si organi kompetent pér zhvillimin e hetimeve té
procedimit penal t€ regjistruar mbi bazén e kallézimit té kérkuesit, nuk ka paraqitur prapésime né
lidhje me pretendimet e kérkuesit dhe as parashtrime né drejtim t€ pasqyrimit t€ shkaqeve qé kané
cuar né mospérfundimin e hetimeve apo nése ka pasur ndonjé vendim pér kohézgjatjen e tyre dhe
stadin né té cilin ndodhen ato. Ky organ éshté mjaftuar vetém me informacionin e dérguar mé daté
26.1.2024, ku éshté shprehur se ¢éshtja penale éshté ende né hetim.

38. Gjykata mban né vémendje edhe procesin gjyqésor civil né té cilin kérkuesi ka cilésiné e
paditésit. Né kété proces, Gjykata e Rrethit Gjyqésor Korcé ka vendosur pezullimin e tij bazuar né
nenin 297, shkronja “a”, t&¢ KPC-sé, deri né pérfundimin e ¢éshtjes penale qé 1 pérket procedimit
penal nr. 102 té vitit 2021, me arsyetimin se procedimi penal i regjistruar mbi kallézimin e kérkuesit
ka lidhje me gjykimin e ¢éshtjes civile pér sa kohé qé béhet fjalé pér té njéjtat akte shkresore qé
kané lidhje té drejtpérdrejté me pasuriné trashégimore objekt padie, t€ paragitura si prova né
gjykimin civil nga pala e paditur dhe pér té cilat kérkuesi pretendon se jané té falsifikuara, fakt ky
qé, nga ana tjetér, pérbén edhe bazén e kallézimit penal mbi té cilin éshté regjistruar procedimi
penal. Nga sa vérehet, megjithése dispozita mbi t€ cilén gjykata ka bazuar vendimin e saj si shkak
pezullimi t€ gjykimit pércakton pamundésiné e zgjidhjes sé ¢éshtjes civile para se té zgjidhet njé
¢éshtje tjetér penale, civile ose administrative, ajo ¢ka éshté konsideruar nga gjykata éshté thjesht
dhe vetém lidhja mes ¢éshtjes civile dhe asaj penale né piképamje té objektit té t€ provuarit.
Ndérkohé té njéjtin géndrim ka mbajtur edhe gjykata mé e larté né pérgjigje t€ ankimit té kérkuesit,
cka ka sjellé ndérprerjen e procesit civil dhe mundésiné e aktivizimit té tij vetém pas pérfundimit
té procedimit penal.



39. Gjykata konstaton se kérkuesi, megjithése pér té drejtén subjektive té pretenduar ka kérkuar
mbrojtje civile dhe penale, ende nuk ka njé pérgjigje nga ana e autoriteteve tashmé prej mé shumé
se 3 vjetésh, ndérkohé qé pér shkak té mbivendosjes nga ato té kétyre proceseve dhe etapave qé
kalon procedimi penal, edhe perspektiva né vijim nuk duket shpresédhénése né piképamje té
aférsisé kohore kur kérkuesi, né procesin civil, do té keté njé pérgjigje pérfundimtare pér té drejtén
subjektive té pretenduar.

40. Pér sa 1 pérket Gjykatés sé Rrethit Gjyqésor Korgé, qé ka vendosur rrézimin e kérkesés sé
kérkuesit pér konstatimin e cenimit t€ sé drejtés pér proces té rregullt dhe pérshpejtimin e
procedurave, ajo ka vlerésuar se kérkuesi ndodhet né pozitén e viktimés té parashikuar nga neni
58 1 KPP-sé, por ai nuk éshté palé né procesin penal né pozita té njéjta me prokurorin ose té
pandehurin, pér rrjedhojé nuk mund té keté legjitimim pér té€ ushtruar té€ njéjtat té drejta qé
ligivénési ua ka rezervuar kétyre paléve, pérfshiré edhe té drejtén e ankimit kundér vendimit té
gjykatés qé ka gjykuar ¢éshtjen né themel. Sipas asaj gjykate, kérkuesi nuk rezulton té jeté palé né
njé proces civil apo t€ keté paraqitur padi civile né njé proces penal dhe nuk rezulton té jeté personi
ndaj té cilit zhvillohet hetim penal apo gjykohet akuzé, por éshté né cilésiné e kallézuesit/viktimés
s€ veprés penale né njé ¢éshtje qé ndodhet né fazén e hetimit, pér rrjedhojé ai nuk pérfshihet né
parashikimet e nenit 6 t€ KEDN]J-sé, pér té cilin duhet té garantohet e drejta pér proces té rregullt,
né elementin e pérfundimit té hetimeve apo gjykimit brenda njé afati t€ arsyeshém. Gjykata e
shkallés sé paré ka vlerésuar, gjithashtu, se né zbatim té€ neneve 9/a dhe 58 té KPP-sé nuk rezulton
té parashikohet e drejta e viktimés sé veprés penale pér hetimin apo gjykimin e ¢éshtjes penale
brenda njé afati té arsyeshém (shib faget 5 dhe 6 1 vendimit nr. 41-2022-3777 (53 prot.), daté 14.12.2022
1 Gjykatés sé Rrethit Gpygésor Korgé).

41. Gjykata véren se sipas nenit 399/1 t€ KPC-sé, né kompetencé té gjykatave, sipas shkalléve
té gjykimit, hyn edhe shqyrtimi i kérkesave pér shpérblimin e drejté té personit qé ka pésuar njé
dém pasuror ose jopasuror pér shkak té kohézgjatjes sé paarsyeshme té ¢éshtjes, sipas pérkufizimit
t€ nenit 6/1 t&¢ KEDN]J-sé. Dispozitat vijuese pércaktojné vlerésimin e kohézgjatjes sé arsyeshme
té procesit, si edhe shpérblimin e drejté, kur konstatohet kohézgjatje e paarsyeshme né procedurat
e hetimit, gjykimit té ¢éshtjeve, si edhe né procedurat e ekzekutimit t€ vendimeve. Né kuptim té
kétyre parashikimeve, kérkuesi i éshté drejtuar gjykatés sé shkallés sé paré, si gjykata kompetente,
pér konstatimin e cenimit t€ kohézgjatjes sé paarsyeshme té procedimit penal, duke pretenduar se
kjo ka sjellé pengesé né ushtrimin e té drejtave juridike civile té tij si palé paditése né procesin
gjyqésor qé éshté duke u zhvilluar né po até gjykaté, 1 cili éshté i pezulluar né pritje té pérfundimit
té hetimeve penale.

42. Gjykata véren se né vlerésimin qé i ka béré kérkesés sé kérkuesit gjykata e shkallés sé paré 1
éshté referuar né arsyetimin e saj pérmbajtjes sé neneve 9/a dhe 58 té KPP-sé, qé parashikojné té
drejtat e viktimés nga vepra penale, mes té cilave: té€ kérkojé ndjekjen penale té fajtorit; té kérkojé
né ¢do kohé informacion pér gjendjen e procedimit, si dhe té njihet me aktet e provat, pa cenuar
parimin e sekretit hetimor; t€ kérkojé martjen e provave, si dhe té parashtrojé kérkesa té tjera
pérpara organit procedues; té njoftohet pér mosfillimin e procedimit, pushimin e ¢éshtjes, fillimin
dhe pérfundimin e gjykimit; té€ béjé ankim né gjykaté kundér vendimit té prokurorit pér t€ mos
filluar procedimin dhe vendimit té€ prokurorit ose gjyqtarit té seancés paraprake pér té pushuar
akuzén ose ¢éshtjen; té thirret né seancén paraprake dhe né seancén e paré gjyqésore etj. Ajo
gjykaté 1 ka njohur kérkuesit pozitén e viktimés né kuptim té nenit 58 t€ KP-sé, cka do té thoté
edhe té drejtat gjaté procedimit penal né lidhje me gjendjen né té cilén ndodhet ai, ndérkohé qé e
ka trajtuar legjitimimin e tij né drejtim té sé drejtés pér té paragitur ankim kundér vendimit qé ka
shqyrtuar né themel ¢éshtjen penale dhe ka vendosur (pa)fajésiné e té pandehurit, cka nuk éshté
rasti konkret. Nga ana tjetér, gjykata éshté shprehur edhe se kérkuesi nuk ka cilésiné e palés né
ndonjé proces civil ose penal. Ndérkohé qé ajo gjykaté, edhe pse ka cituar dispozitat pérkatése té
KPC-sé qé parashikojné mjetet juridike dhe procedurat pér paraqitjen dhe gjykimin e kérkesave
pér konstatimin e shkeljes sé afatit té arsyeshém, pérshpejtimin e procedurave dhe shpérblimin e
démit, nuk e ka analizuar ¢é€shtjen dhe pretendimet e kérkuesit né drejtim té qéllimit dhe natyrés



s¢ kétyre mjeteve juridike. Ajo nuk ka béré asnjé analizé né drejtim t€ legjitimimit té kérkuesit, duke
e lidhur me t€ drejtat qé vihen né diskutim dhe démin qé mund t’i keté ardhur atij né té drejtat
ligiore qé kérkon t€ mbrojé pérmes kérkesés pér konstatimin e cenimit dhe pérshpejtimin e
procedurave penale. Pér rrjedhojé, mungesa e analizés pér sa mé sipér, si dhe vlerésimet e gjykatés
s¢ shkallés sé paré se pér kérkuesin nuk garantohet e drejta pér proces té rregullt né drejtim té
pérfundimit t€ hetimeve dhe gjykimit brenda njé afati t€ arsyeshém, véné né dyshim edhe
standardin e arsyetimit té atij vendimi.

43. Pér sa mé sipér, né lidhje me sjelljen e autoriteteve, vlerésohet se ajo nuk ka qené sjellja e
duhur qé kérkon e drejta pér proces té rregullt dhe éshté béré shkak pér kohézgjatjen e paarsyeshme
té€ procedimeve.

. Réndésia e asaj ¢faré rregikon kérkuesi

44. Kriteri 1 interesit té kérkuesit dhe réndésisé s€ asaj q€ ai rrezikon nga tejzgjatja e procedurave
pérbén njé aspekt tjetér té€ réndésishém té vlerésimit t€ kohézgjatjes sé arsyeshme té procesit (shzh
vendimin nr. 46, daté 03.10.2023 1¢ Gyykatés Kushtetuese). Gjykata véren se pretendimet e kérkuesit, né
thelb, kané té béné me kohézgjatjen e procesit civil pér njohjen dhe kthimin e pasurisé
trashégimore, 1 cili éshté pezulluar né pritje té pérfundimit té hetimeve penale né kuadér té
procedimit penal té véné né lévizje po mbi bazén e kallézimit té kérkuesit, pér veprén penale té
falsifikimit t€ dokumenteve té paraqitura si prové né até gjykim nga pala e paditur.

45. Kérkuesi, pérmes procesit civil véné né 1évizje né gjykatén e shkallés sé paré, ka kérkuar
mbrojtjen e sé drejtés s€ pronés private pér pasuriné e pretenduar se rrjedh nga trashégimia. A, si
palé paditése né procesin gjyqgésor civil, éshté ende né pritje té rifillimit té shqyrtimit gjyqésor, 1 cili
éshté 1 pezulluar gé prej vitit 2021 dhe éshté 1 ndérvarur nga pérfundimi 1 hetimeve dhe rezultati i
tyre pér falsitetin e disa prej dokumenteve qé, si prova té paraqitura nga pala e paditur né drejtim
té provueshmérisé sé pretendimeve té saj pér pasuriné objekt konflikti gjyqésor, do t'i nénshtrohen
shqyrtimit gjyqésor me géllim zgjidhjen e mosmarréveshjes civile mes paléve.

46. Duke pasur parasysh sa mé sipér, né kushtet kur ¢éshtja civile ku kérkuesi éshté palé dhe
pérmes sé cilés ai kérkon mbrojtjen e sé drejtés sé pronés éshté e pezulluar nga gjykata deri né
pérfundimin e ¢éshtjes penale té véné né lévizje po prej kérkuesit, kohézgjatja e hetimeve nga ana
e Prokurorisé sé Kor¢és dhe kohézgjatja térésore e procedurave merr réndési né drejtim té asaj qé
rrezikon ai qofté si viktimé e veprés penale, ashtu edhe si palé né procesin gjyqésor civil. Pér
trjedhojé, bazuar né nenin 81, pika 3, té ligjit nr. 8577/2000, Gjykata, pér shkak té natyrés sé
¢éshtjes dhe efekteve qé ajo ka né gjykimin civil ku kérkuesi éshté palé, gmon se kjo ¢éshtje duhet
té shqyrtohet me prioritet nga ana e prokurorisé.

47. Né pérfundim, Gjykata vleréson se pretendimi i kérkuesit pér cenimin e sé drejtés pér proces
té rregullt, né drejtim té kohézgjatjes sé paarsyeshme té procesit dhe pérshpejtimit té procedurave,
éshté i bazuar, sipas arsyetimit t€ mésipérm té kétij vendimi, ndaj kérkesa pranohet.

PER KETO ARSYE,

Gjykata Kushtetuese, né mbéshtetje t€ neneve 131, pika 1, shkronja “f” dhe 134, pika 1,
shkronja “1”, t€ Kushtetutés, si dhe neneve 71, 72 e vijues té€ ligjit nr. 8577, daté 10.02.2000 “Pér
organizimin dhe funksionimin e Gjykatés Kushtetuese té Republikés sé Shqipérisé”, t€ ndryshuar,
njézéri,

VENDOSI:

1. Pranimin e kérkesés.

2. Shfuqizimin e vendimit nr. 41-2022-3777 (53 prot.), daté 14.12.2022 té Gjykatés sé Rrethit
Gjygésor Korgé, si té papajtueshém me Kushtetutén e Republikés sé Shqipérisé.

3. Konstatimin e cenimit té sé€ drejtés pér proces té rregullt brenda njé afati té arsyeshém pér
shkak té mospérfundimit t€ hetimeve.



4. Detyrimin e Prokurorisé prané Gjykatés sé Shkallés sé Paré té Juridiksionit té Pérgjithshém
Kor¢é pér pérfundimin e hetimeve me prioritet.

Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré mé 15.02.2024

Shpallur mé 13.03.2024

Kryetare: Holta Zacaj
Anétaré: Fiona Papajorgji, Marsida Xhaferllari, Ilir Toska, Sonila Bejtja, Elsa Toska, Marjana

Semini, Genti Ibrahimi



